Dag 3 van 40       40 Dae van 10/40 Gebed 

Gebed is noodsaaklik 
Lees Efesiërs 4 2Volhard in die gebed! Wees daarby waaksaam en dankbaar 3en bid tegelykertyd ook vir ons. Bid dat God vir ons ’n deur vir die woord oopmaak sodat ons die geheimenis van Christus kan verkondig waarvoor ek hier gevange sit. 4Bid dat ek dit duidelik sal verkondig soos dit my opgelê is. I Tessalonisense 5 16Wees altyd bly. 17Bid gedurig. 18Wees in alle omstandighede dankbaar, want dit is wat God in Christus Jesus van julle verwag. Jakobus 5 13As daar iemand onder julle is wat swaar kry, moet hy bid. As daar iemand is wat opgeruimd is, moet hy lofliedere sing. 14As daar iemand van julle is wat siek is, moet hy die ouderlinge van die gemeente laat kom, en hulle moet vir hom bid en hom met olie salf onder aanroeping van die Naam van die Here. 15En as hulle gelowig bid, sal dit vir die sieke genesing bring: die Here sal hom gesond maak. As hy gesondig het, sal dit hom vergewe word. 16Bely julle sondes eerlik teenoor mekaar en bid vir mekaar, sodat julle gesond kan word.Die gebed van ’n gelowige het ’n kragtige uitwerking

Drie teksgedeeltes met die woorde “gebed” of “bid” wat heelwat genoem word. Tien keer om presies te wees. Volhard in gebed...bid gedurig...bid vir mekaar...bid vir ‘n oop deur vir die die Evangelie verkondiging...bid in swaarkry tye...bid wanneer daar siekte is. Bid gelowig. Bid!!! Hoekom? Want die gebed van ‘n gelowige het ‘n kragtige uitwerking! Bid is belangrik. Dis integraal deel van elke faset van ons lewe. Gebed is ‘n direkte  uitvloeisel van my liefde vir Jesus. Wie Hom liefhet, praat of bid.
Stof tot nadenke:
Die volgende aanhaling kom uit ‘n boekie van Leonard Ravenhill genaamd Why Revival Tarries. Ek haal in Engels aan omdat ‘n vertaling net nie so kragtig sal wees nie: 

No man is greater than his prayer life. The pastor who is not praying is playing; the people who are not praying are straying. The pulpit can be a shop-window to display one's talents; the prayer closet allows no showing off...Poverty-stricken as the Church is today in many things, she is most stricken here, in the place of prayer. We have many organizers, but few agonizers; many players and payers, few pray-ers;· many singers, few clingers; lots of pastors, few wrestlers; many fears, few tears; much fashion, little passion; many interferers, few intercessors; Many writers, but few fighters. Failing here, we fail everywhere. The two prerequisites to successful Christian living are vision and passion, both of which are born in and maintained by prayer. The ministry of preaching is open to a few; the ministry of prayer - the highest ministry of all human offices - is open to all…Modern Christians know little of "binding and loosing," though the onus is on us - "Whatsoever ye shall bind:" Have you done any of this lately? God is not prodigal with His power; but to be much for God, we must be much with God…The secret of praying is praying in secret. A sinning man will stop praying and a praying man will stop sinning. We are beggared and bankrupt, but not broken, nor even bent. 
Gebed: Here Jesus, U Woord is so duidelik wanneer dit by gebed kom. Dankie dat U my vanoggend (opnuut) bewus kom maak van hierdie belangrike saak. Ek bely Vader dat ek nie U aangesig nie soek soos ek moet nie. Vergewe my hierdie laksheid. In Jesus se Naam bid ek dat U my gebedslewe kragtig en lewend saal maak. Veral in hierdie 40 dae van Gebed, bid ek vir dissipline en vreugde om in gebed by U te verwyl. Here deurgrond my hart en oortuig my van sonde. Ek vra U om vir my te wys indien daar ‘n verhouding met enige ander persoon is wat nie volgens U wil is nie. Laat U Woord duidelik tot my spreek
Lewend-in-Gebed-huise (L.I.G.) in die 10/40 Venster: Here Jesus ons bid vir eenheid onder Christene en dat hulle op gereelde basis sal saam bid.
Gebed met volhardende en heelhartige oorgawe
Lees Handelinge 2 37- 42 Lees weer verse   42Hulle het hulle heelhartig toegelê op die leer van die apostels en die onderlinge verbondenheid, die gemeenskaplike maaltyd en die gebede. Lees ook Lukas 6 12 In daardie tyd het Jesus uitgegaan na die berg toe om te bid en die hele nag deurgebring in gebed tot God. Lees ook Lukas 2 36Daar was ook ’n profetes, Anna, ’n dogter van Fanuel uit die stam Aser. Sy was al baie oud. As jong vrou was sy sewe jaar getroud, en na haar man se dood 37het sy weduwee gebly. Sy was nou al vier en tagtig jaar oud. Sy het nie van die tempel af weggebly nie en het God dag en nag gedien deur te vas en te bid. 38Juis op daardie oomblik het sy nader gekom en God gedank en oor die Kindjie gepraat met almal wat na die verlossing van Jerusalem uitgesien het. Lees ook Lukas 18 1 Jesus het vir hulle ’n gelykenis vertel om duidelik te maak dat ’n mens altyd moet aanhou bid sonder om moedeloos te word.
Die Bybelse getuienis oor gereelde en volhardende gebed is duidelik. Vir kinders van die Here is gebed so normaal en deel van hulle lewe soos wat asemhaal is. Jou hele lewe is gebou rondom jou verhouding met God en in die sentrum daarvan is gebed en Woord bestudering. Dis ‘n interaktiewe gesprek tussen my en die Vader, deurlopend, aanhoudend, ritmies soos asemhaal. Ja en somtyds is dit ook gejaagd, hortend en vinnig (dringend) soos asmhaal by tye is. Vanoggend wil ons net (weer) stilraak oor hierdie saak. Hoe kragtig is ons lewens in Christus? Hoe ernstig is ons oor gebed? Wat kan en moet nog beter?
Stof tot nadenke:

Wat ander oor gebed skryf. Die volgende aanhalings het vir my besondere trefkrag en motiveringswaarde: In sy boekie The Hour That Changes the World skryf Dick Eastman : 
No matter our position in life or natural abilities, to be mightily used of God we must first understand a funda​mental principle of spiritual power. What we do for the Lord is entirely dependent upon what we are in the Lord. Fur​ther, what we are in the Lord wholly depends upon what we receive from the Lord. And what we receive from the Lord is directly proportional to the time we spend alone with the Lord in prayer. 
To spend little time with Jesus is to accomplish little in Jesus. Simply stated, there is no true spiritual growth apart from the devotional habit. Consistency in prayer is the evidence of true commitment. As David Hubbard shares, "Our prayer expresses our commitment to Christ. By talking to God we affirm our basic decision to depend on Him." If I seldom talk with God, it indicates He plays a second​ary role in my life. Soon the world commands more of my attention than does God. Adam Clarke warns, "Apostasy begins in the closet. No man ever backslid from the life and power of Christianity who continued constant and fervent in private prayer. He who prays without ceasing is likely to rejoice evermore." 

Gebed: Ons bid Efes 314-19. Ek kniel in gebed voor U Vader 15aan wie die hele gemeenskap van gelowiges in die hemel en op die aarde sy bestaan te danke het. 16Ek bid dat U deur u Gees uit die rykdom van sy heerlikheid aan my die krag sal gee om innerlik sterk te word, 17dat Christus deur die geloof in my hart sal woon en dat ek in die liefde gewortel en gegrondves sal wees. 18Help my om saam met al die gelowiges te begryp hoe wyd en ver en hoog en diep die liefde van Christus strek. 19 Help my om Jesus se liefde ken, liefde wat alle verstand te bowe gaan, en help my om heeltemal vervul te word met U volheid o God. Ek eer U Vader. Here Jesus laat my getrou bid volgens U voorbeeld. 
Lewend-in-Gebed-huise (L.I.G.) in die 10/40 Venster: Vader ons bid dat Christene 'n groter begeerte sal hê om getrou uit die Woord te lees en te bid. 

Gebed vra ‘n keuse om tyd te maak vir God in ‘n besige lewe

Lees Mattteus 26  36 – 46 Lees weer vers 40Daarna kom Hy na die dissipels toe terug en kry hulle aan die slaap. Hy sê toe vir Petrus: “Kon julle nie eens een uur lank saam met My waak nie? 41Waak en bid, sodat julle nie in versoeking kom nie. Die gees is gewillig, maar die vlees is swak.” Lees ook Lukas 10  38Op hulle reis het Jesus in ’n dorp gekom waar ’n vrou, Marta, Hom as gas ontvang het. 39Sy het ’n suster gehad, Maria, wat aan die voete van die Here gaan sit en na sy woorde geluister het. 40Maar Marta was baie bedrywig om alles klaar te maak. Sy kom toe daar staan en sê: “Here, hinder dit U nie dat my suster my alleen laat bedien nie? Sê sy moet my kom help!” 41Maar die Here antwoord haar: “Marta, Marta, jy is besorg en bekommerd oor baie dinge, 42maar net een ding is nodig. Maria het die beste deel gekies, en dit sal nie van haar weggeneem word nie.”
Daardie oomblik wanneer ons besef dat gebed belangrik, noodsaaklik en onontbeerlik is vir ons geloofslewe, begin ons geestelike stryd. Dr Hallesby in sy boekie met die titel Prayer stel dit baie mooi: “The first and decisive battle in conjunction with prayer is the conflict which arises when we are to make arrangemenst to be alone with God every day.” Daardie oomblik dat ons besluit om gereeld te bid, is nie vir duiwel iets goeds om te hoor nie. Hy begin dan juis om enige hindernis denkbaar op ons pad te bring. Skielik is daar dringende werk wat moet klaar, vergaderings om voor te berei of sperdatums om te bereik. Kinders neem meer tyd in beslag en dit voel of ek moeër is as gewoonlik. Baie keer is ek net nie nie lus of gemotiveerd nie. Dr Hallesby skryf dan verder hieroor: “The carnal mind will always instinctively and automatically mobilize every pos​sible reason it can possibly conceive for not praying at a particular time. For example, you are too busy; your mind is too preoccupied; your heart is not inclined toward prayer; later on you will have more time, your mind will be more calm and collected, and you will be able to pray in a more devotional frame of mind. Before we know it, the entire day is gone, and we have not had a single quiet hour alone with Christ." 
Daar is net een manier om hierdie problem te oorkom. Jy kies bewustelik, doelbewus en met beslistheid om tyd te maak vir gebed en jy sê vir jouself: “Ek verbind tot gebed en tyd met God in gebed elke dag.” Jy weet die gees is gewillig, maar die vlees is swak. Juis daarom kies jy soos Maria en jy verbind jou biddend en met afhanklikheid: “Here laat my nie in die versoeking kom nie maar verlos my van bose hindernisse wat my gebedslewe met U verminder of verhoed.”
Stof tot nadenke:

Susanna Wesley het ‘n kroos van 19 kinders gehad en ‘n mens wonder hoe sy kon huis hou met so ‘n klomp woelwaters en dan nog tyd hê om daagliks met God deur te bring. Wel sy het en haar gebedslewe was baie kragtig. Elke keer wanneer sy besluit het dat dit nou haar tyd is vir afsondering en gebed, het sy haar voorskoot losgemaak en soos ‘n Joodse gebedsdoek oor haar kop gegooi. Haar kinders het geweet, met ‘n heilige ontsag: ”Jy steur nie vir ma wanneer sy in haar voorskoot bid nie. Nooit nie! ” 
Gebed: Here Jesus, in U Naam ek bid dat my liefde vir U al hoe meer sal toeneem in begrip en fyn aanvoeling, sodat ek die dinge sal kan onderskei waarop dit werklik aankom. Help my om op die dag wanneer U kom, onberispelik en sonder blaam te wees. Help my om heilig te lewe, tot U lof en eer. (Fillipense 1: 9).  Maak my ‘n L.I.G. - Huis vir U Koninkryk. Ek bid dat U deur U Woord met my sal praat en dat ek sal verstaan, luister en gehoorsaam.
Lewend-in-Gebed-huise (L.I.G.) in die 10/40 Venster: Here Jesus ons bid vir meer Christene om in kleiner groepe saam te bid. Here gee meer Lewend-in-Gebed-huise (L.I.G.) in die 10/40 Venster.
Gebed oor die Woord: Ons bid die Woord oor die Woord

Lees Hebreërs 4: 12Die woord van God is lewend en kragtig. Dit is skerper as enige swaard met twee snykante en dring deur selfs tot die skeiding van siel en gees en van gewrigte en murg. Dit beoordeel die bedoelings en gedagtes van die hart. 13Daar is ook niks in die skepping wat vir God onsigbaar is nie; alles lê oop en bloot voor sy oë. En aan Hom moet ons rekenskap gee. 
Vrydag is ons kerktoe gaan dag en vir die 40 Dae van 10/40 gebed sal ons op Vrydae slegs die Woord bid oor ‘n spesifieke saak. Ons bid vandag volgens die Skrif oor die Woord.
Gebed: Vader, u Woord leer: In die begin was die Woord daar, en die Woord was by God en die Woord was self God (Joh. 1:1). Deur die Woord van die Here is die hemele gemaak (Ps. 33:6). U hou alle dinge deur u magswoord in stand (Heb. 1:3). U Woord staan vir altyd vas in die hemel (Ps. 119:89), en U het u Naam en u Woord bo alles gestel (Ps. 138:2). U Woord is lewend en kragtig. Dit is skerper as enige swaard met twee snykante en dring deur selfs tot die skeiding van siel en gees en van gewrigte en murg. Dit beoordeel die bedoelings en gedagtes van die hart (Heb. 4:12). U Woord is soos 'n vuur, soos 'n hamer waarmee klippe stukkend gebreek word (Jer. 23:29). U Woord is die swaard van die Gees (Ef. 6:17), en so sal elke Woord wat uit u mond kom, ook wees: dit sal nie onverrigter sake na U toe terugkeer nie, maar dit sal doen wat U gedoen wil he en tot stand bring waarvoor U dit gestuur het (Jes. 55:11). 

U, wat Uself deur die Woord openbaar (1 Sam. 3:21), open ook my verstand om die Skrif te verstaan (Luk. 24:45), en gee my deur u Gees wysheid en openbaring dat ek U kan ken (Ef. 1:17). U Woord is die lamp wat my die weg wys, die lig op my pad (Ps. 119:105), en wanneer u Woord vir mense oopgaan, bring dit lig; dit gee insig aan die wat nog onervare is (Ps. 119:130). Laat u Woord my op die regte pad hou; moet tog nie dat enige kwaad die oorhand oor my kry nie (Ps. 119:133). U het die woorde wat ewige lewe gee (Joh. 6:68), en die Woord wat U gegee het, is die Gees wat lewend maak (Joh. 6:63). U Woord bly altyd by my (Ps. 119:15) en ek leef van elke woord wat uit u mond kom (Deut. 8:3; Matt. 4:4). Aan u Woord hou ek vas, dit weerhou my van sonde teen U (Ps. 119:11). Dankie dat u Woord my reg snoei (Joh. 15:3), en dat ek my lewe skoon kan hou deur dit te hou aan u Woord (Ps. 119:9). Dit is u Woord wat my genees en my aan die dood laat ontkom (Ps. 107:20). Daarom plaas ek my hoop en vertroue in u Woord (Ps. 119:81, 144). 

Op u Woord kan 'n mens hom geheel en al verlaat. U bepalings is regverdig. Dit staan vas (Ps. 119:160; Joh. 17:17). U Woorde is soos silwer wat oor en oor in 'n oond gesuiwer is (Ps. 12:7). Ek kan U vertrou omdat u Woord suiwer is (2 Sam. 22:31). Hoe aangenaam is u Woord, soeter as heuning in die mond (Ps. 119:103). Die Woord van die Here is volmaak; dit gee lewe. U onderwysing is betroubaar: dit gee wysheid aan die wat nog onervare is. U bevele dui die regte koers aan: dit bring blydskap. U gebod is helder: dit gee insig. U eise vir u diens is goed: dit staan altyd vas. U bepalings is reg: elkeen van hulle is regverdig. Hulle is kosbaarder as goud, selfs as baie goud, soeter as heuning, as druppels uit 'n heuningkoek. Ek laat my daardeur leer. Wie dit alles onderhou, groot is sy beloning (Ps. 19:8-12). 

Laat u Woord in sy volle rykdom in my bly sodat ek ander kan leer en onderrig (Kol. 3:16) en die Bose kan oorwin (1 Joh. 2:14). Soos 'n pasgebore kind smag ek na die suiwer geestelike melk van die Woord sodat ek daardeur kan opgroei en die saligheid kan verkry (1 Pet. 2:2). Gee dat by die aanhoor van u Woord, geloof in my sal groei (Rom. 10:17) sodat ek u wil kan doen (Heb. 11:6). Here Jesus Christus, die lewende Woord van God, U is die weg en die waarheid en die lewe (Joh. 14:6). As ek in Ubly en u woorde in my, sal ek ontvang wat ek van U vra (Joh. 15:7). Vestig u Woord in ons stede en in nasies, laat dit kragtig groei en versprei (Hand. 19:20). In die naam van Jesus. Amen ( Bennie Mostert: Doegerigte Gebed)
Gebed as intersessie: intrede by/Ontmoeting met God ten behoewe van ander.
Lees Esegiël 22  23 -30. Lees weer verse 30Ek het iemand tussen hulle gesoek wat ’n muur sou bou en vir die stad in die bres sou tree dat dit nie vernietig word nie, maar Ek het niemand gekry nie. 31Daarom laat Ek my toorn oor hulle losbreek en vernietig Ek hulle met die vuur van my gramskap. Ek laat hulle kry wat hulle verdien,” sê die Here my God.”  

Daar is twee sake van belang hierdie verse (1) Intresessie is om in die bres te staan en dit beteken “Om vir ander in te tree, bemiddeling tussen twee partye te bewerk. Iemand wat as tussenganger tussen partye optree. Dit behels ‘n persoon wat in die kritieke omstandighede in die gaping of bres tree waar die bedreiging sy fokuspunt vir medemense het. Dit vra vir ‘n verteenwoordiger van een party by ‘n ander; ‘n pleit vir ander by God, waar so iemand voor God by die naam voorgehou word.”  A Barnard, Gebed. Anders gestel: Intresessie is om God te ontmoet ten behoewe van ‘n ander wat in nood verkeer. Dit gaan nie oor jouself nie. Dit gaan oor die heil van die ander. Jy is in die bres by God omdat jy by God intree ter wille van die redding en behoud ander. (2) Intersessie is ‘n saak wat wat God wil. God soek in-die- bres- staanders. Is jy bereid om by so ‘n bediening betrokke te raak?
Stof tot nadenke:

‘n Moeder is deur Quin Sherrer se bediening as intreder en spreker, opnuut bewus gemaak van haar Godgegewe gesag in Christus. Sy het die volgende getuienis met Quin gedeel: Toe jy twee jaar gelede 'n seminaar in ons omgewing aangebied het, het ek my moederhart voor jou uitgestort, en jy het gereageer deur vir my en my seun te bid. Onder jou handtekening voor in my kopie van jou boek, het jy geskryf: Hou aan om in die bres te tree vir Steven – ‘n magtige en onverskrokke kryger! Op daardie tydstip was die vyftienjarige Steven allesbehalwe dit. Hy was diep betrokke by pornografie, dwelms, alkohol, die okkulte, Hell's Angels, die Ku Klux Klan, en georganiseerde misdaad, en ook gefassineer met die dood. God het Steven gered op die dag van sy vonnisoplegging - die dag van sy grootste opstand - toe hy drie en 'n half keer die vonnis gekry het as wat hy verwag het! In die tronk het Steven Bybelstudieklasse begin bywoon, en selfs al was dit besonder moeilik, het hy juis daar vir God begin standpunt inneem. Hy is nou uit die tronk en beplan om 'n Bybelkollege by te woon.

Ons het geweet toe ons Steven aan die Here oorgegee het net voor sy arrestasie, dat hy nooit weer by die huis sal woon nie. Maar ons het by Jesaja 54:13 bly vasstaan en gesien hoe dit vervul word. Steven word nou deur die Heer self geleer, en groot is sy vrede. Ja, God is getrou; Hy staan by sy Woord. Aangehaal uit Quin Sherrer & Ruthanne Garlock se boek How to Pray for Your Family and Friends.
Gebed: Here Jesus, vir hierdie 40 dae bid ek dat U van my ‘n in-die- bres- staander sal maak vir die redding en heil van ander. Ek verklaar my (opnuut) tot beskikking om deur gebed aanhoudend in te tree. Help my om te volhard in ‘n Lewe In Gebed (L.I.G.) vir ander. Hellp my om gehoorsaam te wees te midde van ‘n vol werksprogram en te midde van my talle ander verpligtinge. Ek vra dat U my sal leer, ondersteun en gewillig maak om deur U Gees gedissiplineerd en getrou te bid vir ander. Ek pleit vir ‘n hart wat sal omgee vir dié vir wie ek bid. Here gee my krag om te getuig en wanneer ek getuig, dat my lewe harder as my woorde sal praat. Gee my opnuut ‘n visie van “enige-iets” wat U Koninkryk sal uitbrei
Lewend-in-Gebed-huise (L.I.G.) in die 10/40 Venster: Vader in die Naam van Jesus bid ek dat die L.I.G. – Huis visie van ons gemeente sal uitbrei na elke huis in ons gemeente. 
Intersessie is ‘n saak van dodelike erns.
Lees 1Timoteus 2 1-7 Lees weer verse 1en 3:” Ek dring daarop aan dat daar in die eerste plek met smeking, voorbidding en danksegging gebid moet word vir alle mense...3So is dit goed en aanneemlik vir God, ons Verlosser, 4wat wil hê dat alle mense gered word en tot kennis van die waarheid kom. Lees ook 2 Petrus 3 9 ...Nee, God is geduldig met julle, omdat Hy nie wil hê dat iemand verlore gaan nie: Hy wil hê dat almal hulle moet bekeer.
Spandeer ‘n bietjie tyd op hierdie verse. Besin of mediteer daaroor. Wat my diep tref is dat  God voorbidding direk betrek by Sy wil dat alle mense gered word. Intersessie is dus ‘n dodelik ernstige saak. Dit gaan om iemand deur intersessie as’t ware vanuit ‘n geestelike dood na die lewe toe in te bid! Kyk weer na die vorige dag se teks in Eseg 22 30Ek het iemand tussen hulle gesoek wat ’n muur sou bou en vir die stad in die bres sou tree dat dit nie vernietig word nie,..Kan jy die verband tussen en die Ou en Nuwe Testament sien? God soek mense wat in die bres sal staan, mense wat intersessors sal wees. Hoekom? Sodat deur hulle voorbidding mense gered kan word en nie deur die oordeel van God vernietig word nie. Besef jy hoe ‘n uiters belangrike saak intersessie is?
Stof tot nadenke:

Susan Morin was 'n versoener, iemand wat ontmoetings bewerkstel​lig het, 'n intreder, 'n voorspraak. Sy het hemel en aarde saamgebring en help vorm aan die lotsbestemrning van baie mense. Aangesien sy graag iets vir God wou doen, het Susan onderneem om tydens haar daaglikse pendelrit van vyf en veertig minute te bid en sy het God gevra vir wie sy moet bid. 'n Nota by die werk het haar aandag getrek: 'Ek is jammer hierdie betaling is laat. Ek was ernstig siek. Dankie, Beverly.' Susan het geweet sy moet vir haar bid, maar aangesien sy geen besonderhede geken het nie, was dit moeilik. Maar terwyl sy getrou ingetree het, het God se groot liefde vir Beverly aan haar bekend geraak. Susan het kaartjies gestuur waarin sy vir Beverly vertel het hoe lief God haar het en dat Hy haar, Susan, gelei het om vir Beverly te bid. Daar was geen reaksie nie, maar Susan het aange​hou bid…Nege maande later het Beverly se man gebel. Hy het op Susan se verweerde kaartjies afgekom, wat klaarblyklik baie vir sy vrou bete​ken het, en hy wou met haar deel wat gebeur het. Hoewel sy long​kanker gehad het, het Beverly nooit pyn ervaar nie. Die kerk was nooit regtig deel van hulle lewens nie, maar twee weke voor haar dood het Beverly gevra of sy gedoop kan word. Die aand voor haar dood het sy vir haar man gese dat hy horn nie hoef te bekommer nie; sy gaan huis toe na haar Here. …Susan was oorweldig deur die gedagte dat God haar gebruik het om sy liefde aan Beverly bekend te maak, en dat dit hierdie intrede is wat Horn toegelaat het om Beverly te ontmoet sodat sy met Horn versoen kon raak. Uit Gary Lane, Revival in Ethiopia, www.700club.org,Oct 1999.
Gebed: Vader, dit is verstommend hoeveel U begeer om met my ‘n vennootskap te sluit. Help my om hierdie ongelooflike voorreg aan te gryp om U op aarde te verteenwoordig. Ek wil ‘n gebedsambassadeur van die hemel wees. Leer my U wee, sodat ek doeltreffend U plan van intrede kan aan​pak. In die Naam van Jesus bid ek vanoggend vir elkeen in ons familie wie ons weet dat hulle saak met U nie reg is nie. Help ons vanoggend om volhardend te begin bid vir die volgende persone ..................Here, red hulle, bring hulle tot bekering. Voorstel: Maak vir jou gebedskaarte (3”x 4”) en bid gereeld vir daardie name totdat God antwoord. Party dae sal jy mis maar moenie dat dit jou pla nie. Hou net aan bid.
Lewend-in-Gebed-huise (L.I.G.) in die 10/40 Venster: Here Jesus ons bid vir 'n honger en dors om in die harte van Christene te kom en dat hulle sal begin saam bid.

Intersessie gerig op  God se genade en barmhartigheid

Lees Eksodus 34 1-10 Lees weer vers 5Die Here het in ’n wolk afgekom en daar by Moses kom staan en die Naam “die Here” uitgeroep. 6Terwyl Hy by Moses verbygaan, roep die Here: “Ek, die Here, is die barmhartige en genadige God, lankmoedig, vol liefde en trou. 7Ek betoon my liefde aan geslagte en geslagte. Ek vergewe ongeregtigheid, oortreding en sonde, maar Ek spreek niemand sonder meer vry nie. Ek reken kinders en kleinkinders die sondes van vaders toe selfs tot in die derde en vierde geslag.”
Uit Psalm 106:23 en Esegiel 22:30-31 is dit duidelik dat interses​sors op God gerig is. Hulle bid tot God om die oordeel af te weer. Anders gestel hulle bid dat God se genade en barmhartigheid teenoor sy oordeel sal seevier. God is liefde. Hy is genadig. Hy is barmhartig. Hy kan toornig wees. Hy kan oordeel. Maar Hy is dit nie. Hy is genadig, barmhartig en vol liefde. Dit is waarvoor intersessors bid, dat God genadig en barmhartig sal wees. Intersessors is nie in die eerste plek oor die Satan en sy demo​niese magte bekommerd nie. Satan is van sekondere belang. Kyk na Esegiel 22:30: "Ek het iemand tussen hul/e gesoek wat 'n muur sou bou en vir die stad in die bres sou tree dat dit nie vernietig sou word nie. Die "New International Version sê letterlik: " ... and stand before me in the gap on behalf of the land ... " Die intersessor staan in die bres, maar met sy aangesig na God toe - om te pleit dat God genadig en barmhartig sal wees. 

Stof tot nadenke:
Dick Eastman in sy boek Love On Its Knees se persoonlike getuienis beeld op kragtige wyse uit hoe een persoon se lewe drasties kan verander as gevolg van die intrede of be​middeling van 'n ander persoon - in Dick se geval, was dit sy moeder. As rebelse veer​tienjarige het hy by diefstal betrokke geraak. Hy en 'n ander jong kerel het 'n effektiewe skema bedink om niksvermoedende mense by die openbare swembad te beroof, deur ongemerk hul beursies te steel ter​wyl die eienaars in die water was. Op 'n dag, toe sy medekrimineel gebel het om 'n tyd vir hul vol​gende diefstalekspedisie af te spreek, het Eastman skielik besef hy kan nie langer betrokke wees by sulke optrede nie. Hy kon nie verduidelik hoekom nie, maar hy het net geweet hy sou nooit weer so iets kon doen nie. Op die een of ander manier het sy lewe begin verander. 
Sy ma se intrede, haar weerstand teen Satan se planne en haar gebede dat God volkome aan haar seun geopenbaar moet word, het oorwin. Terwyl die ander ou gearresteer is weens diefstal en tronkstraf moes uitdien, is Eastman daardie aand kerk toe as deel van God se antwoord op sy ma se gebede. 

As jy vanoggend ‘n moeder of vader en bekommerd oor jou kinders se lewe skep moed en bid vir jou kind se redding, beskerming en God se genade oor hom/haar. Hou aan bid en moenie moedeloos word of opgee nie.  God verhoor. 
Gebed: Here Jesus ons roep U vandag aan oor die koudheid van ons harte. Ons is so besig met ons eie dinge, dat ons selde buite die grense van ons lewe kyk. Vergewe ons ons gevoelloosheid. Ons het 'n desperate behoefte dat U in ons harte die liefde vir verlorenes sal opwek. Vul ons harte met ‘n las vir hulle wat U nie ken nie. Werk deur ons en lei ons deur U Gees om die werk van evangelisasie en intersessie te doen. Wek in ons koue harte 'n begeerte om te  begin bid vir die mense wat 'n dringende behoefte het aan die boodskap van verlossing en die Koninkryk van die hemel.

Lewend-in-Gebed-huise (L.I.G.) in die 10/40 Venster: Here Jesus ons bid dat alle agterdog tussen Christene beëindig sal word. Ons pleit vir 'n toenemende liefde vir die nasies waaronder ons woon en ‘n behoefte onder gelowiges om saam te bid.
Intersessie omdat die nood aan arbeiders so groot is

Lees Johannes 4 27 -38 Lees weer verse  34  Jesus het vir hulle gesê: “My voedsel is om die wil te doen van Hom wat My gestuur het, en om sy werk te voltooi. 35Sê julle nie: ‘Nog vier maande, dan is die oes daar’ nie? Maar Ek sê vir julle: Kyk daar, kyk na die lande; hulle is ryp vir die oes. 36Nou al ontvang die man wat oes, sy loon en samel hy die oes in vir die ewige lewe.” Lees ook Lukas 10  2Hy het vir hulle gesê: “Die oes is groot, maar die arbeiders min. Bid dan die Here aan wie die oes behoort, om arbeiders uit te stuur vir sy oes. 
Hoekom intersessie? Omdat dit God se wil is dat alle mense gered word en omdat God mense soek wat in die bres sal staan. Maar veral ook intersessie omdat die nood aan arbeider so groot is. Jesus vergelyk die redding van mense met ‘n oes wat ingesamel moet word. Dis ‘n groot oes en daar is baie mense wat nog buite staan, in die mag van die bose is en onder die oordeel van God. Daar is baie mense wat verlore sal gaan indien hulle nie ingesamel word nie. Maar die nood is arbeiders om die oes in te samel. Daar is te min werkers. Daarom moet ons bid dat die Here die arbeiders sal stuur. Veral die 10/40 venster

Stof tot nadenke: Die onbereikte lande van die 10/40 venster.  Die 10/40-venster is ‘n denkbeeldige “venster” wat strek van die tiende tot die veertigste breedtegraad noord van die ewenaar, vanaf China in die ooste tot by Senegal, Wes-Afrika in die weste. In hierdie reghoekige gebied woon twee-derdes van die wêreld se bevolking of meer as 3,2 biljoen mense. 

· 95% van die mense wat nog nooit die Evangelie gehoor het nie, bly in die 10/40 venster. Hoewel dié mense nog onbereik is, beteken dit egter nie dat hulle onbereikbaar is nie.

· 47% van die wêreld se bevolking woon in slegs twee van die lande in die 10/40 venster nl China en Indië
· 60% van die wêreld se bevolking bly in vyf van die lande nl China, Indië, Indonesië, Bangladesj en Pakistan

· 85% van hulle is die armste van die wêreld se arm mense en families leef op nagenoeg Rand145 per maand of R1.85 per dag per familie. 
· In die 10/40 venstervis ook die grootste konsentrasie Boeddiste, Hindoes en Moslems, oftewel nie-Christene. 
· In die UAE alleen is 96% van alle bevolkingsgroepe Moslem en die oorblyende 4% word opgemaak uit Hindoes, Boeddiste , Christene en ander gelowe.

Waar die Here ons hier in die UAE kom vestig het om te woon en te werk kan ons nie maar net ‘n blinde oog draai op die nood nie. Daartoe roep die Here ons op in Jeremia 29: 7Bevorder die belange van die stad waarheen Ek julle ... weggevoer het, bid tot My vir daardie stad, want sy belange is ook julle belange.
Gebed: Here Jesus vanoggend kom bid ons vir ‘n nuwe en kragtige beweging van die Heilige Gees in ons gemeente. Ons gebed vir die 10/40 venster: Here stuur meer werkers om na die Venster te gaan. Stuur die arbeiders vir die oes asseblief.  Ons bid ook vir oop deure na die geslote lande en veraf geleë gebiede. Ons vra vir beskerming teen agterdog van die owerhede en dat hulle werk in hierdie gebiede nie skade sal lei nie. Here, maak ons harte oop en lei ons gemeente om finansieël te gee daar waar dit werklik sal saakmaak.
Lewend-in-Gebed-huise (L.I.G.) in die 10/40 Venster: Vader in die Naam van Jesus bid ek dat spesifieke plekke en persone na vore sal kom as huise van gebed, veral in die UAE. 
Intersessie omdat Jesus se liefde vir ‘n verloregaande wêreld my dring

Lees 2 Korintiërs 511-20. Lees weer vers 14Die liefde van Christus dring ons, omdat ons tot die insig gekom het dat een vir almal gesterwe het, en dit beteken dat almal gesterwe het. 15En Hy het vir almal gesterwe sodat dié wat lewe, nie meer vir hulleself moet lewe nie, maar vir Hom wat vir hulle gesterf het en uit die dood opgewek is 
“How do you break a rock? You love it to pieces!” skryf Richard Stoll Armstrong in Friendship Evangelism. Sonder liefde gaan ek nie intersessie volhardend kan beoefen nie. Daarom moet ons vra en pleit: Here gee my gebedslas soos Nehemia vir die stukkendheid van die wêreld. Gee my ‘n gebedshart gevul met liefde, om te pleit vir die redding van mense wat U nie ken nie. Die volgende aanhaling hieronder stel dit  kragtig en treffend.
Stof tot nadenke:
It took a heartbroken, mourning Moses to cry, "Oh this people have sinned a great sin ... Yet now, if thou wilt forgive their sin -; and if not, blot me, I pray thee, out of the book which thou hast written" (Ex 32:31, 32. It took a burdened, pain-gripped Paul to say, "I have great heaviness and continual sorrow in my heart. For I could wish that myself were accursed from Christ for my brethren, my kinsmen according to the flesh" (Rom 9:2,3) 

If John Knox had prayed, "Give me success!" we would never have heard of him; but he prayed a self-purged prayer - "Give me Scotland, or I die!" - and his prayer scored the pages of history. If David Livingston had prayed that he might split Africa wide open, as proof of his indomitable spirit and skill with the sextant, his prayer would have died with the wind of the forest; but he prayed, "Lord, when will the wound of this world's sin be healed?" Livingstone lived in prayer, and literally died upon his knees in prayer. ; 

For this sin-hungry age we need a prayer-hungry Church.We need to explore again the "exceeding great and precious promises of God." In "that great day", the fire of judgment is going to test the sort, not the size of the work we have done. That which is born in prayer will survive the test. Prayer does business with God. Prayer creates hunger for souls; hunger for souls creates prayer. The understanding soul prays; the praying soul gets understanding. To the soul who prays in self-owned weakness, the Lord gives His strength. Oh that we were men of like prayer as Elijah -a man subject 


to like passions as we are! Lord, let us pray!' uit Leonard Ravenhill boekie Why Revival Tarries
Gebed: Vader in die Naam van Jesus bid ek: Maak my iemand wat 'n verskil maak in die wêreld, wat ander help bevry, 'n voorspraak wat weet hoe om te bid volgens u plan en patroon. Help my om die werk van Christus te ver​staan. Gee my U hart vir die gebrokenes, die wat seer het en die wat ver​lore is. Help my om hulle deur u liefdevolle oë te sien. Ek bid dat ons gemeentelede se lewens ook gedurende die week by die werk, gesin en skool sal getuig van ‘n persoonlike verhouding met U. Gebruik ons jongmense om ander te bereik.
Ons gebed vir die 10/40 venster: Here ons bid vir die talle mense in die Arbeidskampe in Dubai wat U nie ken nie. Werk deur die Christene daar om hulle te bereik. Ook bid ons vir die Bybelgenootskap in Dubai se Bybelverspreiding onder soveel ongereddes in die UAE. Vader laat U Woord sy weg vind na die mense wat daarvoor bestem is. 

Lewend-in-Gebed-huise (L.I.G.) in die 10/40 Venster: Here Jesus ons bid dat U Woord deur L.I.G.-Huis gebede ander sal bereik wat U nie ken nie en vir herlewing in die UAE.
Intersessie in die krag van God se Gees 
Lees Handelinge 3 1-10 Lees weer vers 6Maar Petrus sê: “Geld het ek nie; maar wat ek het, gee ek vir jou: in die Naam van Jesus Christus van Nasaret, staan op en loop!”Lees ook  Luk 11 9“Ek sê vir julle: Vra, en vir julle sal gegee word. Soek, en julle sal kry. Klop, en vir julle sal oopgemaak word. 10Elkeen wat vra, ontvang, en elkeen wat soek, kry; en vir elkeen wat klop, sal oopgemaak word. 11Is daar ’n pa onder julle wat as sy seun vir hom ’n vis vra, vir hom ’n slang sal gee in plaas van die vis?  12Of as hy ’n eier vra, vir hom ’n skerpioen sal gee? 13As julle wat sleg is, dan weet om vir julle kinders goeie dinge te gee—die Vader in die hemel nog baie meer! Hy sal die Heilige Gees gee vir dié wat vra.” Sag 4: 6Nie met mag en krag sal jy slaag nie, maar deur my Gees, sê die Here die Almagtige.”.
Intresessors bid in en met die krag van God. Dis ‘n krag wat van die Heilige Gees kom. Dis ‘n krag wat mense en omstandighede verander. Die Heilige Gees verander vasgelooptheid in nuwe vooruitsigte. Hy verander uitsigloosheid na hoop en ‘n volheid van lewe. Hy maak van gestremdes mense wat huppel en sing. Hy maak van mense wat verlam is mense wat dans en van blydskap God prys. God wil Sy krag deur jou laat vloei sodat jy met jou eie verlamdheid kan deel. Hy wil ook Sy krag deur jou laat vloei sodat jy kan intree met ‘n passie vir die verlamdheid van ander. Hy wil jou ore sensitief maak om soos Petrus en Johannes die nood in die tempelpoort te hoor en in gebed iets daaromtrent te doen. Jy kan dit net doen deur die Heilige Gees. Daarom vra ek jou om vanoggend om opnuut en ernstig vir God te vra dat Hy sy Heilige Gees in jou lewe sal gee. Pleit dit elke dag. Vervulling met die Gees is ‘n aanhoudende saak. Intersessors gelei God se krag in gebed.

Stof tot nadenke:
Op 13 September 2007, neem Ramadan, die Moslems se vasmaand, wêreldwyd in aanvang. Gedurende dié tydperk sal meer as 20 miljoen Christene wêreldwyd in gebed intree vir alle Moslems. Dit sal die 15 de jaar wees dat daar wêreldwyd gebid word vir deurbrake van die evangelie onder die wêreld se Moslem volke. Die doel van hierdie 30 dae wêreldwye Moslem Gebedsfokus is om in Ramadan te bid vir God se soewereine intervensie in die lewe van Moslems. Veldwerkers van verskeie organisasies wat binne die 10/40 venster werk en daarvoor intree, getuig hoedat hierdie maand van Christelike gebed veel te weeg bring. Talle Moslems het drome en visioene. Talle getuig dat hulle Jesus gesien het. Die gebedsfokus streef daarna om in diepe verootmoediging voor God en in ‘n gees van liefde, respek en diensbaarheid teenoor die Moslems, in die bres voor God vir hulle te staan. Laat ons met erns deelneem aan hierdie tyd van Ramadan gebed. Die 50 mees ongeëvangeliseerde stede in die wêreld (met minder as 3% Christene), val binne die 10/40 Venster.
Gebed: Vader ooreenkomstig  die belofte van U woord vra ek vanoggend vir U Heilige Gees in my lewe. O Gees van God kom in al U volheid en woon in my. Ek vra dit met ‘n diepe begeerte. Ek vra U om kragtig deur my te werk. Vul my hart en my gedagtes en lei my in die waarheid. Help my om te bid en in te tree vir ander. Gee my ‘n liefde vir wie ek bid. Maak van my ‘n intersessor en laat my belewe hoe U gebede antwoord. 
Ons gebed vir die 10/40 venster is vir die uitgieting van die Heilige Gees. Here ek bid dat U kinders met met volle vrymoedigheid U woord sal verkondig. Ek pleit dat deur U hand genesing sal kom wanneer ons vir siekes bid en hande oplê, en dat daar tekens en wonders sal plaasvind deur die Naam van U heilige Dienaar, Jesus.(Hand 4 23-31)

Lewend-in-Gebed-huise (L.I.G.) in die 10/40 Venster: Here Jesus U is die Weg, die Waarheid en die Lewe. Kom versoen die stukkende en verlore lewens in die Emirate met U

Gebed vir ons Gemeente: Ons bid die woord

Lees rustig deur hierdie gebed, laat die Skrifgedeeltes by jou insink, dink daaroor en bid dan die gebed met erns voor God.

Gebed: Vader in die Naam van Jesus bid ons vul ons met die Heilige Gees (Luk 11:13) Here God, U is die bron van alle standvastigheid en bemoediging. Ons bid dat daar eensgesindheid onder die gelowiges sal wees soos wat Christus Jesus dit wil hê sodat almal eensgesind uit een mond lof kan toebring aan U, die God en Vader van ons Here Jesus Christus. Help ons om mekaar te aanvaar soos Christus ons ook aanvaar het, tot eer van God (Rom. 15:5-7). Mag U, Here, ons bron van hoop, ons met alle vreugde en vrede vervul sodat ons hoop al hoe sterker kan word deur die krag van die Heilige Gees! (Rom. 15:13). 

Ons bid tot U dat die gelowiges niks verkeerds sal doen nie (2 Kor. 13:7). Ons bid ook vir die geestelike volwassenheid van gelowiges in die gemeente (2 Kor. 13:9). Ons pleit by U dat Christus in almal gestalte sal kry (Gal. 4:19). U het ons in Christus geseën met al die seëninge van die Gees wat daar in die hemel is. So het U, nog voordat die wêreld geskep is, ons in Christus uitverkies om heilig en onberispelik voor Hom te wees. (Efes 1:3-4). Vader, met danksegging en smeking bid ek tot U vir 'n toename van liefde en geloof in ons gemeente; dat daar 'n toename sal wees van ons geloof in Christus Jesus en liefde vir al die gelowiges. Mag U, die God van ons Here Jesus Christus, die Vader aan wie die heerlikheid behoort, deur u Gees aan ons wysheid gee en U so aan ons openbaar dat ons U werklik kan ken. Ek bid dat U ons geestesoë so sal verhelder dat ons kan weet watter hoop u roeping inhou, en watter rykdom daar is in die heerlike erfenis wat U vir die gelowiges bestem het, en hoe geweldig groot u krag is wat U uitoefen in ons wat glo. Mag ons verstaan dat dit dieselfde kragtige werking van u mag is wat U uitgeoefen het toe U Christus uit die dood opgewek en Horn in die hemel aan u regterhand laat sit het: hoog bo elke mag en gesag, elke krag en heerskappy, en wat daar ook al sprake van mag wees, nie net in hierdie bedeling nie, maar ook in die bedeling wat kom (Ef. 1:15-23). 

     Ek bid dat U deur u Gees uit die rykdom van u heerlikheid aan ons die krag sal gee om innerlik sterk te word, dat Christus deur die geloof in ons harte sal woon en dat ons in die liefde gewortel en gegrondves sal wees. Mag ons in staat wees om sa am met al die gelowiges te begryp hoe wyd en ver en hoog en diep die liefde van Christus strek. Here Jesus, mag ons u liefde ken, liefde wat ons verstand te bowe gaan, en mag ons heeltemal vervul word met die volheid van God. Aan U wat deur u krag wat in ons werk, magtig is om oneindig meer te doen as wat ons bid of dink, aan U kom die eer toe, in die kerk, deur ons verbondenheid met Christus.(Ef. 3:14-21). 

Mag U elkeen wat die Woord verkondig die woorde gee om die evangelie met vrymoedigheid bekend te maak soos U dit vir elkeen oplê om te doen (Ef. 6:19-20). Mag die bedienaars van die Woord staande bly, geestelik volwasse wees en in alles volkome gehoorsaam aan die wil van God (Kol. 4:12). 

Stort u Gees van gebed en smeking op die gemeentes uit om vol​hardend te bid en te waak (Kol. 4:2). Ons bid vir 'n kerk wat dag en nag sal bid sodat V aan ons reg kan doen (Luk. 18:7; 1 Tess. 3:9-13). 
Sonder ophou wil ons vir die gemeente bid en vra ons dat Udeur al die wysheid en insig wat die Gees gee, ons sal help om u wil duidelik te ken, sodat ons tot eer van die Here sal lewe deur net te doen wat U verlang. Werk deur u Gees in ons harte sodat ons vrugte sal dra deur goeie werke en sal toeneem in die kennis van God. Mag U deur u krag ons sterk maak om in alle omstandighede geduldig te volhard (Ko!. 1:2-11). Ons bid ook dat die gemeenskap wat ons deur die geloof met ander gelowiges het, ons 'n dieper insig sal gee in al die goeie dinge wat ons vir Christus kan doen (Filem. v. 6). Laat U Naam geheilig word op hierdie dag. Verheerlik U self deur ons. Amen

Intersessie is ons wapen in die stryd is tussen lig en duisternis

Lees Handelinge 4: 23-31 Lees weer verse 29“En nou, Here, kyk hoe dreig hulle ons. Gee dat u dienaars met volle vrymoedigheid u woord sal verkondig. 30Laat u hand genesing bring, en laat daar tekens en wonders plaasvind deur die Naam van u heilige Dienaar, Jesus.” Lees ook Tessalonisense 3 1-2 Verder, broers, bid vir ons, sodat die woord van die Here vinnig mag versprei en oral in ere gehou mag word soos by julle.2Bid ook dat ons van verkeerde en slegte mense verlos word, want nie almal is gelowiges nie.
In Efesiërs 612 skryf Paulus dat “ons stryd is nie teen vlees en bloed nie, maar teen elke mag en gesag, teen elke gees wat heers oor hierdie sondige wêreld, teen elke bose gees in die lug.” en in Johannes 1518 stel Jesus dit duidelik dat die wêreld ons sal haat omdat Hy ons uitverkies het en ons aan Hom behoort. Hoe reageer ons daarop? Daar is net een manier om op die aanvegting van die bose te reageer. Deur gebed (vgl Efes 618) trek ons die wapenrusting van Efes 6 aan, en deur gebed bring ons, soos die vroeë kerk in Handelinge 4, ons stryd voor God en pleit ons volhardend vir die voortgaande verspreiding van die Evangelie en die gepaardgaande krag van genesing, wonders en tekens. 
Stof tot nadenke:
· In die 20ste eeu is meer Christene vir hulle geloof doodgemaak as in al die vorige eeue saam en in die 50 lande waar die ergste vervolging is, is 43 in die 10/40 venster. In Eritrea in die 10/40 venster, word tot 400 Christene in metaal verpakkingshouers onder uiterse weerstoestande opgesluit. In hierdie land word Christene, ook kinders, opgesluit as hulle ‘n Bybel besit of ‘n Christelike byeenkoms bywoon.

· In Kommunistiese Oos-Asië beleef Christene planmatige diskriminasie en hulle word dikwels geweldadig vervolg. Hulle word ook geteister dwarsoor die Moslem wêreld waar Islamitiese wetgewing (Sharia) Christelike getuienis verbied, die doodstraf opgele word vir almal wat afvallig word van Islam en tweedeklas status op Christene afgedwing word. Kom ons gaan dan met vrymoedigheid na die genadetroon, sodat ons barmhartigheid en genade ontvang en so op die regte tyd gered kan word. 
· Baie Sjinese Christene, mans sowel as vroue, is in die tronk gestop en party is gemartel vir hulle geloof in Jesus Christus. In die tronke word baie gemartel met elektriese skoktoestelle, swepe en stokke in die mate dat van hulle lewenslank kreupel is en sommige word stadig vergiftig totdat hulle hulle verstand verloor.

Gebed: Vader soos die kerk in Handelinge bid ons vanoggend:  Here, kyk hoe dreig hulle U kinders. Gee dat u dienaars in die 10/40 venster met volle vrymoedigheid u woord sal verkondig. 30Laat u hand genesing bring, en laat daar tekens en wonders plaasvind deur die Naam van u heilige Dienaar, Jesus.” Ons bid vir beskerming vir elke werker en sendeling in die UAE. Vader maak ons gemeente oop vir geleenthede waar ons die evangelie kan deel met ander. Skep in ons ‘n begeerte om met ander die blye boodskap van verlossing te deel.
Ons gebed vir die 10/40 venster: Here seën die gebedspanne wat voorberei om gedurende die maand van Ramadan die 10/40 Venster binne te gaan. Ons bid vir die gladde verloop van die nodige voorbereidings van die sendelinge wat hierdie gebedspanne moet ontvang in geslote lande. Ons bid vir die verbreking van demoniese vestings in die 10/40 Venster. Here ons bid ook vir deurbrake in ons eie geestelike stryd. Volgens Joh 3 30 vra ons: Word U meer en ons minder!
Lewend-in-Gebed-huise (L.I.G.) in die 10/40 Venster: Vader ons bid dat die Moslems gedurende Ramadan drome sal droom en visoene sal sien van Jesus as die gekruisigde. 
Intersessie met 'n mandaat – Bid in Jesus se Naam

Lees Johannes 14 1-12 Lees weer Joh 14 13Wat julle ook al in my Naam vra, sal Ek doen, sodat die Vader deur die Seun verheerlik kan word. 14As julle My iets in my Naam vra, sal Ek dit doen.” Lees ook Joh 15 16Julle het My nie uitgekies nie, maar Ek het julle uitgekies en julle aangestel om uit te gaan en vrugte te dra, vrugte wat sal hou. So sal die Vader aan julle gee wat julle ook al in my Naam vra. Joh 16  23Daardie dag sal julle nie meer vrae aan My stel nie.“Dít verseker Ek julle: Wat julle die Vader ook al in my Naam sal bid, sal Hy vir julle gee. 24Tot nou toe het julle nog nie in my Naam gebid nie. Bid, en julle sal ontvang, sodat julle blydskap volkome kan wees.”
Vier keer hoor ons die woord “ in my Naam”  Elke belofte is gekoppel aan die Naam van Jesus. Wat beteken dit om in Jesus se Naam te bid?  Wanneer ek in die Naam van Jesus bid bring ek Jesus se hele kruisweg voor die Vader. Sy gehoorsaamheid aan die kruis, Sy volledige offer aan die kruis wat vir ons ‘n weg na die Vader gebaan het, word die gronde vir gebedsverhoring. God verhoor op grond van wat Jesus aan die kruis gedoen het en nog steeds doen as Hoëpriester wat aan Sy regterhand vir ons intree. Wanneer ek in Jesus se Naam bid, erken ek dat ek self niks bygedra het tot die redding van enige mense of tot versoening tussen God en mense nie, maar dat ek geheel en al van Jesus se soenverdienste aan die kruis afhanklik is. God die Vader hoor ons nie omdat ons mooi bid of reg bid of 'n ​bepaalde formule gebruik nie, maar Hy luister of ons weet hoe om te pleit dat Hy ons om Christus ontwil moet hoor. 

Stof tot nadenke:
Peter Wagner in sy boek Blazing Away vertel die volgende van ‘n kerk in Nigerië: “By 'n gereelde Donderdagaand 'wonderwerkbyeenkoms' van 'n afgeleë Deeper Life Bible Church, het die pastoor almal met siek mense by die huis gevra om hul sakdoeke in die lug te hou terwyl hy 'n seënwens vir God se helende mag vir hulle toegebid het. Hulle moes huis toe gaan, die sakdoek op die sieke plaas, en in Jesus se Naam vir genesing bid. Die pastoor was onbewus daarvan dat die hoofman van 'n nabye Moslem​dorpie daardie aand die kerk besoek het - sy eerste bywoning van 'n Christelike diens. Hoewel hy nie 'n sieke tuis gehad het nie, het hy nie​temin sy sakdoek in die lug gehou vir die seëning. 

Kort na sy terugkeer na die dorpie het hy die begrafnis van 'n nege​jarige dogtertjie, wat pas gesterf het, bygewoon. Skielik het hy van die sakdoek onthou, dit uitgehaal en op die lykie gesit, terwyl hy gebid het dat sy in Jesus se Naam gesond sal word. Toe het God 'n duidelik 'on​gewone' wonderwerk gedoen en die dogtertjie uit die dood opgewek! Die hoof man het dadelik 'n spesiale vergadering van die dorp se ring​koppe wat die opwekking gesien het, bele, en toe na sy mense terugge​gaan: 'Baie jare al dien ons vir Mohammed; maar van hierdie oomblik af sal ons dorpie 'n dorpie vir Jesus wees!' Dis natuurlik onnodig om te sê dat 'n Deeper Life Bible Church in daardie dorpie floreer. 

Gebed:  Here Jesus ek bid vanoggend vir vrug in my lewe. Laat U liefde my lewe versier, U vreugde deur my lewe bruis, U vrede my lewe oordek, U geduld my lewe kenmerk, U vriendelikheid, goedhartigheid, getrouheid, nederigheid en selfbeheersing my lewe stempel.
Ons gebed vir die 10/40 venster: In U Naam bid ons vir die ongereddes, die arm en behoeftige mense in die 10/40 venster. Ons bid veral vir die kinders wat ly dat hulle U liefde sal ervaar, U barmhartigheid en trou. Ons bid dat hulle U sal leer ken as Here en Verlosser.

Lewend-in-Gebed-huise (L.I.G.) in die 10/40 Venster: Here Jesus ons bid dat Christene meer  dikwels en gereeld sal vas en bid vir deurbrake in moeilike situasies.

Intersessie bou op die beloftes van God se Woord en dat God Woord-hou.
Lees Lukas 18:1-8 Lees weer vers  7Sal God dan nie aan sy uitverkorenes, wat dag en nag tot Hom roep, reg doen nie? Sal Hy hulle lank laat wag? 8Ek sê vir julle: Hy sal hulle help, en gou ook! Lees ook Numeri 23 19 God is nie ’n mens dat Hy sou lieg nie, ’n mens dat Hy van gedagte sou verander nie. Sou Hy iets sê en dit nie doen nie, iets belowe en dit nie uitvoer nie? 1 Tim 2 3So is dit goed en aanneemlik vir God, ons Verlosser, 4wat wil hê dat alle mense gered word en tot kennis van die waarheid kom. 1 Johannes 5 14En nou kan ons met vrymoedigheid na God gaan, omdat Hy ons gebede verhoor as ons enigiets volgens sy wil vra. 15En aangesien ons weet dat Hy ons gebede verhoor as ons iets só vra, weet ons ook dat ons kry wat ons van Hom vra.God wil dat mense gered word. Lukas 11 9“Ek sê vir julle: Vra, en vir julle sal gegee word. Soek, en julle sal kry. Klop, en vir julle sal oopgemaak word. 10Elkeen wat vra, ontvang, en elkeen wat soek, kry; en vir elkeen wat klop, sal oopgemaak word. Jeremia 33 3Roep My aan, Ek sal jou antwoord en jou vertel van groot en onverstaanbare dinge waarvan jy nie weet nie. Johannes 14 13Wat julle ook al in my Naam vra, sal Ek doen, sodat die Vader deur die Seun verheerlik kan word. 14As julle My iets in my Naam vra, sal Ek dit doen.” Johannes 15 16Julle het My nie uitgekies nie, maar Ek het julle uitgekies en julle aangestel om uit te gaan en vrugte te dra, vrugte wat sal hou. So sal die Vader aan julle gee wat julle ook al in my Naam vra. Johannes 16  23Daardie dag sal julle nie meer vrae aan My stel nie.“Dít verseker Ek julle: Wat julle die Vader ook al in my Naam sal bid, sal Hy vir julle gee. 24Tot nou toe het julle nog nie in my Naam gebid nie. Bid, en julle sal ontvang, sodat julle blydskap volkome kan wees.”
God doen wat hy belowe. Hierbo is 7 beloftes. Belofte no 1 sê dat ons altyd moet aanhou bid sonder om moedeloos te word want God sal help en gou ook. Belofte no 2 maak duidelik dat God nie kan lieg nie. As Hy in Sy Woord aan ons ‘n belofte gee sal Hy dit uitvoer. God is ‘n waarmaker van Sy beloftes. Belofte no 3 stel onomwonde dat as ons iets vra volgens God se wil al hy dit doen en daarom waar ons bid dat mense tot bekering sal kom sal God antwoord want Hy wil die verlossing van mense. Belofte no 4 maak duidelik dat waar ons vra, soek en klop die uitkoms gewaarborg is. Ons sal ontvang, vind en oop deure kry. In 3 agtereenvolgende hoofstukke in Johannes kry ons beloftes no 5-7voor. Jesus sal doen wat ons in Sy Naam vra. Die Vader sal doen wat ons ook al in die Naam van Jesus vra. Hy verseker dit ‘n derde keer: Wat ons die Vader ook al in Sy Naam vra, sal Hy vir ons gee. Bid en julle sal ontvang.
Stof tot nadenke:
‘n Interessante gebaar wat deur die vroeë Christene gebruik is, was om hul middelvinger oor hul wysvinger in die vorm van ‘n kruisgebaar oormekaar te vou. Dit het ook as ‘n teken van Christus se oorwinning gedien. Aan die kruis het Jesus uitgeroep: Tetelesthai – dit is volbring/afgehandel! Die kruis verseker ons dat God se beloftes in Jesus Christus ja en amen, vas en seker is! 
Gebed: Here Jesus met my vingers in die vorm van die kruis loof ek U vir die sekerheid wat die kruis bring. Ek dank U vir U beloftes. Ek bring al ons gemeentelede voor U genadetroon. In U Naam bid ek: Here maak ons meer en meer soos U in karakter en in krag; Gee dat ons geestelik sal groei op al die terreine in ons gemeente: in ons selgroepe, gebedsgroepe, jeugbediening en sondagskool; dat ons bedieningspunte sal uitbrei/groei en dat ons ‘n gebou of geboue sal bekom om ons getalle te kan huisves. 
Lewend-in-Gebed-huise (L.I.G.) in die 10/40 Venster: Here Jesus ons bid dat Christene mekaar sal bemoedig uit die Woord en in gebed sal opdra aan die Vader.
Intersessie herinner God aan Sy beloftes van herstel/heil.
Lees Jesaja 62:1-12. Lees weer Jes 62 6Ek het wagte op jou mure uitgesit, Jerusalem, hulle sal dag en nag roep. Julle wat die Here aan sy beloftes moet herinner, julle moenie stilbly nie. 7Julle moenie stilbly nie totdat Hy Jerusalem herstel het, totdat Hy die hele wêreld die roem van Jerusalem laat sing het. 8Die Here het ’n eed afgelê, en deur sy groot mag sal Hy dit gestand doen:

Verse 1-12 is ‘n pragtige lied oor Jerusalem se herstel. Aan Jerusalem word uitkoms aangekondig uit die vernedering en ellende van die ballingskap waarin die volk verkeer. Die tyd toe die volk soos ’n verstote vrou was, is verby; die Here het sy volk lief. Die lied bevat nie net ’n aankondiging van die redding nie, maar tegelykertyd ’n kragtige oproep om voorbidding dat dit moet gebeur. Daarvoor moet ’n beroep gedoen word op die Here se beloftes van stoflike en geestelike seën en voorspoed vir sy volk. Die lied sluit af met ’n oproep om die pad gereed te maak, want die Here bring sy volk na Jerusalem toe. Hulle sal ’n nuwe begin maak en blywend die volk wees wat aan die Here gewy is. Vers 6: Ek het wagte op jou mure uitgesit, Jerusalem, hulle sal dag en nag roep: Hier word ’n oproep gedoen dat daar kragtig en sonder ophou voorbidding gedoen moet word vir Jerusalem. Dit moet gedoen word deur húlle wat die Here aan sy beloftes moet herinner: Vers 7 Die voorbidding moet aanhou totdat die Here Jerusalem herstel het en aan hom roem besorg het. Vers 8: Daar kan met vrymoedigheid en vertroue gepleit word, want die Here se beloftes is met ’n eed bevestig en Hy het ook die mag om dit te verwesenlik.
Stof tot nadenke:

Terwyl ek hier skryf is ek net so diep bewus dat die Here altyd ons welsyn/heil in die oog het.  Al God se beloftes is gerig op herstel, heelheid en heil. Adrio König in sy boekie Heil alles Heel, skryf oor hierdie heil as volg: “Heil is miskien 'n breër begrip as saligheid. Onder saligheid verstaan ons gewoonlik 'n mens wie se sonde vergewe is, wat gered, wat van die ewige lewe seker is. Maar heil sê meer, heil beteken dat alles heel is. NatuurIik ook dat ons sonde vergewe is, natuurlik ook dat ons kin​ders van God is, maar heil beteken dat God alles in ons lewe heel wil maak. Heil beteken dat God die hele samelewing wil regmaak soos dit hoort, soos dit goed is. EintIik is die mooiste betekenis van die woord heil opgesluit in ons antwoord op 'n groet. As vir ons gevra word: "Hoe gaan dit?" dan kom die antwoord: "Baie goed dankie". Dit is heil. As dit in al ons verhoudinge baie goed gaan: in ons hart, ons innerIike lewe, ons verhouding tot God, ons ver​houding in ons huwelik, in ons gesin, jou verhouding met jou skoon​ma, met jou onderwyser, ja, met aIle mense. As dit goed gaan in al hierdie verhoudinge, dan deel jy in die heil van God. Heil beteken dat God sy ganse skepping wil heelmaak. En omdat jy 'n deel van sy skepping is, wil Hy jou lewe ook werklik regmaak...Heil beteken heel. 

Gebed: Here Jesus ek sien soveel onheil om my, soveel stukkendheid, pyn, hartseer en verlorenheid in lewens van mense wat afgedwaal het, wat ongehoorsaam is en U nie ken nie. Ek bid vir heelheid vir ons families, vriende en gemeente. Ek bid vir heelheid in my eie lewe. Ek herinner U aan U beloftes dat U sal antwoord as ons bid, dat U Jerusalem/U kerk op aarde sal herstel, dat U getrou is en nie die werke van U hande laat vaar nie. 
Ons gebed vir die 10/40 venster: Here Jesus, bring heil en heelheid in die UAE en 10/40 Venster. Daar is so baie U nie ken of wil ken nie. Hulle hang die leuen aan. Ons bid vir deurbrake en bevryding van mense wat in die binding van die bose sit. 
Lewend-in-Gebed-huise (L.I.G.) in die 10/40 Venster : Vader ons bid dat Christene ander mense wat hulle nie geweet het Christene is nie, sal ontmoet en begin saam bid.

Intersessie gegrond in Jesus se liefde en voortgaande intrede vir ons

Lees Rom 8 31-38  Lees weer vers 34Wie kan ons veroordeel? Christus Jesus het gesterf, maar meer as dit: Hy is uit die dood opgewek, Hy sit aan die regterhand van God, Hy pleit vir ons. 35Wie kan ons van die liefde van Christus skei? ...37Maar in al hierdie dinge is ons meer as oorwinnaars deur Hom wat vir ons liefhet. Lees ook Heb 7 25Daarom kan Hy ook dié wat deur Hom na God gaan, eens en vir altyd verlos: Hy lewe vir altyd om vir hulle by God in te tree. Heb 9 24Christus het nie ingegaan in ’n heiligdom wat deur mense gemaak is en net ’n namaaksel van die ware is nie. Nee, Hy het in die hemel self ingegaan om nou ter wille van ons voor God te verskyn.
Die Skrif is duidelik daaroor dat Jesus Christus, in sy verheerlikte toestand aan die regterhand van die Vader, as intersessor optree. Laat ons goed daaroor nadink. Jesus se arbeid vir sy kerk is om in te tree vir Sy kinders. Jesus het die bediening van intersessie gekies dit wil sê om ons by die Vader te verteenwoordig.  
Wat beteken dit vir ons as intersessors en gelowiges? Dit beteken dat wanneer ek bid Jesus luister en dat Hy my saak by die Vader bepleit. Dit beteken dat die verhoring van my gebed nie gebeur omdat ek so pragtig, swak of onbeholpe bid nie maar omdat Jesus my liefhet en die saak wat ek voor Hom bring, opvang en aan die Vader stel. Dit beteken dat wanneer ek met instersessie besig is, ek vanuit ‘n posisie van vertroue en gesag kan bid omdat Jesus nou ter wille van ons voor God verskyn en ek weet die Vader luister na Hom.
Stof tot nadenke: 
'n Groep Christene is gevra om vir die siekes in 'n Kirghizstanse hospitaal te bid. Na aanvanklike probleme is die groep binne die hek toegelaat. Die bestuurder het gesê, 'Ek mag julle nie binne ons hospitaal gebou toelaat nie, maar ek kan nie die geleentheid laat verby gaan dat sommige van hierdie mense dalk genees word nie. Baie pasiënte is toe uit die hospitaal gebring en onder groot bome laat sit. Tussen hulle was 'n ou vrou wat die  groep se aandag getrek het. Sy het na 'n venster op die 2de vloer gewys en gesê, 'Dit is my kamer. Een jaar gelede het ek op my bed gelê toe 'n man deur die muur geloop het en by my bed kom staan het. Hy het gesê: “ My naam is Jesus. Jy ken my nie nou nie, maar na een jaar sal ek my diensknegte stuur en hy sal jou van my vertel.” Die vrou het verder gesê, 'Vandag is presies een jaar later en nou het julle my van Jesus vertel, maar ek is 'n Moslem. As ek hierdie Jesus aanneem sal die enigste familie wat ek het teen my draai.' Iemand in die groep het gesê, 'Maar Jesus sal jou die Ewige lewe gee.' Die vrou het haar sonde bely en in geloof Jesus aangeneem en sy is genees.
Gebed: Here Jesus waar U aan die regterhand van die Vader vir ons intree en pleit weet ons dat U ons saak by die Vader stel. En vanmore bid ons in U Naam vir die uitbreiding van U kiningkryk hier in die Emirate. Here laat U koninkryk kom in elke ongeredde hart. Ons bid vir elke afgedwaalde en lou Christen in die UAE. Here gebruik ons om U afgedwaalde kinders te bereik en hulle weer terug te bring waar hulle hoort.
Ons gebed vir die 10/40 venster: Vader, dankie dat ons in die UAE mag aanbid. Ons dank en loof U daarvoor. In die naam van Jesus bid ons vir elke ander 10/40 land. Laat U koninkryk kom in die harte van mense wat nog nie deur Jesus met U versoen is nie. Ons bid dat U deur visoene, gesigte en drome Uself aan hulle sal openbaar. 
Lewend-in-Gebed-huise (L.I.G.) in die 10/40 Venster: Here Jesus ons bid dat Christene die krag van gebed sal besef om die weerstand teen die prediking van die evangelie te breek. Ons bid dat die 24/7 UAE Gebedswaak deur die Christenleiers in die Emirate, ondersteun en implimenteer sal word. Lei ons deur U Gees om reg te beplan dat dit gebeur.
Intersessie volhard in Jesus se Naam dat die Gees van sonde sal oortuig
Lees Jes 64: 1-4. Lees ook Johannes 16:5-15 en dan weer Jes 64 verse 1-2:  “As U maar die hemel wou oopskeur en wou afkom sodat die berge voor U skud! 2Kom af soos ’n vuur wat fynhoutjies laat brand, soos ’n vuur wat water laat kook. Laat u Naam só aan u vyande bekend word, laat die nasies só voor U bewe.”en  Lees weer Joh 16:7  ‘Maar Ek sê julle die waarheid: Dit is vir julle voordelig dat Ek weggaan; want as Ek nie weggaan nie, sal die Trooster nie na julle kom nie; maar as Ek weggaan, sal Ek Hom na julle stuur; 8 en as Hy kom, sal Hy die wêreld oortuig van sonde en van geregtigheid en van oordeel:” 

Ons teksgedeeltes is ‘n versugting en ‘n belofte dat God Hom sal openbaar aan mense, veral die wat Hom teenstaan en sy vyand geword het. Wanneer die Here sy Heilige Vuur (Gees) stuur dan verander die Gees mense. Hy oortuig mense van sonde, geregtigheid en oordeel. Die Gees transformeer lewens en bring mense tot aanbidding. 

Stof tot nadenke:

In die boek Revival Lec​tures vertel Finney die volgende oor Nash:
 “Nadat hy 'n aaklige voorskou van sy eie geestelike ervaring beleef het, het Nash uit 'n koue, vervalle toestand opgestaan om getrou vir siele te begin arbei, vervul met die krag van gebed. By het daagliks gebid - dikwels baie keer op 'n dag - vir die gene op sy lysie - en meermale letterlik in pyn vir hulle ingetree. 'n Menigte is so bekeer, baie van hulle geharde karakters wat afgeskryf is en nie op enige ander wyse bereik leon word nie. Een so 'n voorbeeld is die van die kroeg​baas wat hewig gekant was teen opwekkingsdienste en wat opsetlik kwaai gevloek het wanneer enige Christen binne hoorafstand was. Dit was so erg dat van sy bure oorweeg het om te trek, omdat hulle sy vreeslike geswets nie meer kon verduur nie. Toe Vader Nash van hier​die situasie hoor, was hy baie hartseer en het hy hierdie man in sy gebede begin opneem. Dag en nag het hy in gebed vir hierdie god​delose kroegman geywer. 'n Klompie dae later het die kroegbaas een van die byeenkomste bygewoon, sy sondes bely en horn tot Christus bekeer. Sy skuldbelydenis was een van die hartseerste wat hulle ooit gehoor het, en het die hele veld gedek: van sy behandeling van God, Christene, opwekking, en enige goeie ding. Sy kroeg het dadelik die plek vir gebedsbyeenkomste geword.’ 

Gebed: Here Jesus dit is ons diepe versugting dat U Heilge Gees ons lewens so sal verander dat ons daagliks meer en meer soos U word. Kom Heilige Gees en begin (weer) met U oortuigingswerk in ons harte en lewens. Ek wil ‘n rein kanaal van U liefde wees. Waar daar enige vorm van verkeerdheid is wys dit uit. O Gees ek wag U op U. Wys aan my wat die lelike, die slegte en die sondige in my lewe is. Ek kom bely dit vanoggend.................
Ons gebed vir die 10/40 venster: Heilige Gees ons  pleit ook vir ander wat U nie ken nie. Bring mense op hulle knieë. Oortuig hulle van sonde en dat hulle Jesus nodig het, veral die wat in vyandsakp met U leef. Bring mense tot die belydenis: Jesus is die Here tot eer van God die Vader. Hoor ons as ons so pleit. Ons smeek dit vir elke mens in die 10/40 venster. Ons bid teen die aanvalle van Satan wat op die gemeenskap gemik is. Ons bid teen ‘n gees van vrees, louheid en afvalligheid onder Christene. Ons bid vir die redding van siele en dat die kerk van Christus sal uitbrei en veral vir vriende hier van wie ons weet dat hulle U nie ken nie of dat hulle lou en afvallig geraak het. Ons bring die volgende persone voor U en bid vir hulle redding... (Skryf die name op jou gebedskaart neer en bid aanhoudend vir hulle)
Lewend-in-Gebed-huise (L.I.G.) in die 10/40 Venster: Here Jesus ons bid dat U Heilige Gees elke lou persoon, onbekeerde en ongelowige in die UAE sal oortuig van sonde, verlossing in Jesus en dat die duiwel oorwin is.
Intersessie as barensnood
Lees Galasiërs 4:8-8-20 Lees weer vers 19 My kinders, ek verkeer van voor af weer in geboortepyne oor julle totdat Christus in julle gestalte kry. 
Wat beteken barensnood-intersessie? Dutch Sheets in sy boek Intercession definieer barensnood-intersessie so: “A form of intercession that releases the creative power or energy of the Holy spirit into a situation to produce, creative birth to something.” Paulus skryf, in Galasiërs 4:19 sê hy: Ek verkeer in barensnood terwille van julle. Die Griekse woord wat hy daar gebruik is odino en dit word vergelyk met 'n geboorteproses. En ‘n ma, sal verstaan waaroor dit gaan. As 'n geboorteproses aan die gang is, is jou hele liggaam, jou hele wese gefokus op hierdie geboorteproses en tydens geboorte is daar nie tyd vir koerant lees nie, daar is nie tyd vir TV kyk nie, daar is nie tyd vir enigiets anders doen nie behalwe dat hierdie proses afgehandel moet word sodat daar lewe kan kom. Dit is wat Paulus doen as hy hierdie woord odino gebruik. Sommige kere gee die Here vir ons 'n gebedslas vir 'n sekere saak. Dit kan nie opgewek word nie. Die Heilige Gees gee vir jou daardie las en Hy gee dit oor 'n sekere saak of 'n sekere persoon. Dit vat jou hele fokus en jy is  met gees, siel en liggaam betrokke by hierdie proses waarmee jy besig is. Met hierdie odino, met hierdie smeek tussenbeide tree roep jy: Here spaar ons, gee vir ons U genade. Dit is 'n gebedslas wat die Heilige Gees gee. Baie keer in so 'n gebedslas is die woorde min, slegs die versugting en smekinge in die hart. 
Stof tot nadenke:
In 1859 was daar in Wallis vir drie maande lank 'n gees van gebed in 'n Baptiste gemeente. Na hierdie tydperk van drie maande het hierdie gemeente gesê maar ons wil graag met twee ander gemeentes in gebed intree en hulle het weekliks bymekaar gekom en gebid. Dit het later bykans 18 maande geword, 18 maande van trane, van sonde belydenis, van mekaar versterk in die geloof, van opoffer, van toewyding en dan sê hierdie ware verhaal: Een aand tydens so 'n gebedsbyeenkoms het die Gees van God sagkens oor hulle gewaai. Hulle sê die teenwoordigheid van die Here was so kragtig gewees dat niemand 'n woord kom uitkry nie en daarna was die sekerheid van 'n geestelike deurbraak 'n werklikheid.

Gebed: Saam met  Chad Taylor in Why Revival Still Tarries bid ons vanoggend: Lord, I see my lack. I see the emptiness of my own works. I see the dead efforts of my own hands and, like Cain, I have tried to pass them off as righteous. Forgive me. Burn up the wood, hay, and stubble of my own efforts and replace them with the refined gold of Your will. Remove far from me the rituals and routines of modern religion and burn in me Your passion for the reality of the Holy Spirit. Clean off the debris of dead works that clutters the altar of my heart and help me make a living sac​rifice. Help me to give myself to You completely and utterly. Once Your fire has touched me and consumed me, Lord, then brand my heart with Your passion for the lost and the dying. Show me what it means to suffer with You and to take upon myself the same pain that You feel for people who are void of the knowledge of Your salvation. Take a sliver from Your rugged cross and put it in mine. Let me feel that holy intrusion with every breath. Ons gebed vir die 10/40 venster: Vader vanoggend bring ons Al Sjarja en Ras Al Khaima voor U en pleit dat ons bedieningspunte, selgroepe en L.I.G.-Huise daar gevestig sal kry. Ons bid vanoggend ook vir die Christelike  radio stasies wat in die 10/40 venster uitsaai, die Jesus film wat versprei word en internasionale bedieninge soos SAT-7 satteliet TV in die Midde Ooste. Here laat hierdie Evangelisasie kanale die mense bereik wat U nog nie ken nie. 
Lewend-in-Gebed-huise (L.I.G.) in die 10/40 Venster: Vader ons bid in die Naam van Jesus dat U Christene ‘n gebedslas vir spesifieke gevalle sal gee en dat ons sal antwoord.
Intersessie onder leiding van die Heilige Gees
Lees Romeine 8:18-30   Lees weer verse  26Die Gees staan ons ook in ons swakheid by: ons weet nie wat en hoe ons behoort te bid nie, maar die Gees self pleit vir ons met versugtinge wat nie met woorde gesê word nie. 27En God, wat die harte deurgrond, weet wat die bedoeling van die Gees is, want Hy pleit, volgens die wil van God, vir die gelowiges.
In die teksverse hierbo leer die Woord ons dat God die Vader aan ons die Heilige Gees gee as ons Helper in intersessie. Hy tree vir ons by die Vader in met onuitspreeklike versugtinge. Soms weet ons nie hoe om te bid nie. Dit is dan dat die Heilige Gees kom en deur ons "sug" tot God. Die Heilige Gees kom ook en bied ons gebede op die regte wyse by God aan. Soms bid ons, maar ons bid verkeerd. In sulke situasies kom die Gees en dra ons gebede op die regte wyse aan die Vader oor. In Judas vers 20 en Efesiers 6:18 word ons aangemoedig om in die Gees te bid - dit is om onder leiding van die Gees en met Sy hulp te bid. Galasiers 4:6 leer ons dat die Gees van God in ons harte uitgestuur word en Hy roep: "Abba Vader." Dit is alleen deur die werking van die Heilige Gees dat ons werklik kan roep "Abba Vader" en dat ons binne die wil van God kan bid. Die Heilige Gees help en lei ons om te bid sodat dit ‘n verskil sal maak.
Stof tot nadenke:

Moslems glo in Allah, wat uniek, almagtig, genadig en barmhartig is teenoor alle Moslems. Die Islamitiese geloof word uitgeleef volgens vyf 'pilare' wat aangehang moet word as jy hoop op redding. Die vyf pilare is:

1. Die opsê van die geloofsbelydenis (shahada) - 'Daar is geen God behalwe Allah en Mohammed is sy profeet'. 

2. Gebed (salat) - op vyf vasgestelde tye per dag. 

3. Aalmoese gee (zakat) - Beide verpligtend en vrywillige gawes aan die armes. 

4. Vas (saum) - Veral gedurende die 'heilige' maand Ramadan. 

5. Pelgrimstog (hajj) - Ten minste een keer in 'n leeftyd na Mekka, bekend as Hajj.

Al sou 'n Moslem al hierdie pilare nakom, is daar steeds geen waarborg van vergifnis nie. Daar is geen boetedoening vir sonde in Islam nie en Moslems glo in die algemeen dat hulle godsdienstige dade hulle kan reinig van sonde. Hulle plaas daarom die klem op goeie dade.

Gebed: Vader in die Naam van Jesus pleit ons dat U Gees ons sal lei in die gebedsagenda van ons gemeente. Ons bid vir die gebdsbediening se groei en vra maak ons ‘n biddende gemeente. Ons vra ook leiding vir die bedieningswyse van ons gemeente. Ons kan niks sonder U doen nie. Ons bid hierdie leiding vir ons kerkraad. Here laat ons leiers U stem duidelik hoor. Maak ons sensitief vir die influisteringe van U Gees. Ons pleit volgens die belofte Jeremia 33: 3 Roep My aan, Ek sal jou antwoord en jou vertel van groot en onverstaanbare dinge waarvan jy nie weet nie. Ons dank U vir U leiding en ons weet U antwoord wanneer ons roep. 
Ons gebed vir die 10/40 venster: Ons vra Vader dat U deur die werking van die Heilige Gees, die nasies van die 10/40 wêreld sal oortuig van sonde, geregtigheid en oordeel (Joh.16:8). In die Naam van Jesus bind ons die demoniese aktiwiteit sodat dit nie 'n invloed kan hê nie. Ons bid dat die sluier van hierdie mense se oë weggeneem sal word sodat hulle die waarheid kan aanvaar en nie langer deur die bose gevangegehou kan word nie. (2Kor 3:14b)
Lewend-in-Gebed-huise (L.I.G.) in die 10/40 Venster: Vader ons bid dat Christene meer gedissiplineerd in hulle gebedslewe sal word en deurbrake sal begin sien namate hulle meer tyd met U bestee. Ons bid vir getuinisse waar U geantwoord het en die deel daarvan
Intersessie vir die Nasies

Lees Psalm 2:1-12 Lees weer vers 8 Vra My, en Ek gee volke vir jou as eiendom, die hele aarde as jou besitting. Die Ou vertaling lees as volg: Eis van My, en Ek wil nasies gee as u erfdeel en die eindes van die aarde as u besitting. 

Bennie Mostert in sy boekie oor Die krag van Intersessie skryf as volg oor Psalm 2: Romeine 8:16-17 leer ons dat ons as kinders van God ook erf​gename van God is, mede-erfgename saam met Christus. Efesiers 1:3 sluit daarby aan waar Paulus vir ons se dat God ons geseen het met alle geestelike seeninge in die hemele in Christus Jesus. 2 Korintiers 1:20 verduidelik dat alle beloftes van God "ja" is in Christus Jesus en dat ons tot eer van God daarop "Amen" moet sê. 

Hou nou hierdie drie Skrifgedeeltes tegelykertyd vas: ons is erfgename saam met Christus, God het ons geseën met alle geestelike seeninge in die hemele in Christus, en alle beloftes is "ja" in Christus en ons moet dit streng gesproke 'n werklikheid maak deur daarop "amen" te sê. 

Psalm 2 is 'n profetiese psalm wat op Jesus Christus dui. In Psalm 2:8 beloof God die Vader aan Jesus nasies of volke as Hy daarvoor sou vra: ''Vra My, en Ek gee volke vir jou as eiendom, die hele aarde as iou besitting." Dit is 'n buitengewoon groot en kosbare belofte. Die Hebreeuse woord sha'al wat in Psalm 2:8 gebruik word, is 'n sterker woord as "vra". Dit kan ook beteken "om te eis" (to demand). Wanneer God dan vir ons sê: ''Vra My," sê Hy eindik ook: "Eis van My." In die 1933 Arikaanse vertaling word dit dan ook so vertaal. 

Let nou op. Hierdie belofte is aan Jesus Christus gegee. Ons is erfgename saam met Christus. Die inhoud van hierdie belofte is ook vir ons omdat ons saam met Christus erf, volgens Ro​meine 8:17. Bybels het ons die reg om Psalm 2:8 en Romeine 8:17 aan mekaar te koppel en dit gee vir ons voor die troon van God die reg om ons Vader te vra om vir ons nasies as eiendom te gee - dit is deel van ons erfenis in Christus Jesus. Wanneer ons dit in Jesus se Naam bid, sal ons dit van die Vader ontvang. In die lig van Romeine 8:17 maak dit sin dat ons, op grond van die feit dat ons mede-erfgename saam met Christus is, vir ons erfporsie vra. 

Stof tot nadenke:  “When man works, man works. When man prays, God works”

Gebed: Ons gebed vir die 10/40 venster: Vader ooreenkomstig U Woord bid ons, laat U koninkryk kom in die 10/40 venster, laat U wil ook op die aarde geskied, net soos in die hemel (Mat.6:10). As mede erfgename in Christus Jesus, gee volke vir ons as eiendom, die hele aarde as ons besitting (Ps.2:8; Rom.8:17). Ons bid vir die redding van mense uit elke nasie, stam, volk en taal in die UAE en die res van die Venster– sodat ‘n groot menigte eendag voor die troon en voor die Lam sal staan (Open.7:9). Vader U het die wêreld so liefgehad dat U U enigste Seun gegee het, sodat diè wat in Hom glo, nie verlore sal gaan nie, maar die ewige lewe sal hê. (Joh.3:16,). U het ons deur Christus met Uself versoen en aan ons die bediening van die versoening toevertrou (2Kor.5:18-19). Ons bid dat die nasies van die 10/40 wêreld, asook ons ongeredde vriende en familie, met U sal versoen. Dit is nie U wil dat die goddelose moet sterf nie, maar dat hy hom bekeer van sy verkeerde dade en dat hy bly lewe (Eseg.18:23). Bekeer U die nasies van die 10/40 wêreld tot U, dan sal hulle bekeer wees (Klaagl.5:21). 

Lewend-in-Gebed-huise (L.I.G.) in die 10/40 Venster: In die Naam van Jesus bid ons vir die uitsorting van U Gees van gebed en smeking in die harte van elke gelwogie oud en jonk.
Gebed vir die regring: Ons bid volgens die Woord vir die Emirate regering
Lees Romeine 13 1- 8 Lees weer vers1 Elke mens moet hom onderwerp aan die owerhede wat oor hom gestel is. Daar is immers geen gesag wat nie van God kom nie, en die owerhede wat daar is, is daar deur die beskikking van God. 
Bid asseblief vir die bediening van die Woord vandag. Lees rustig deur hierdie gebed, laat die Skrifgedeeltes by jou insink, dink daaroor en bid dan die gebed met erns voor God.

Gebed: Regeerder van die nasies, mag u Naam altyd geprys word; U aan wie die wysheid en die mag behoort; U wat tye en omstandighede verander, wat konings aanstel, wat aan die wyse manne die wysheid gee en die verstand aan die wat insig het, wat ondeurgrondelike en verborge dinge openbaar en wat weet wat in die duistemis is; by V is die lig (Dan. 2:20-22). 

Vader, met smeking, voorbidding en danksegging tree ons voor u troon in vir die regering van die UAE, en vir almal wat gesag uitoefen sodat ons 'n rustige en stillewe kan lei in volkome toewyding aan U en in alle eerbaarheid. So is dit goed en aanneemlik vir U, ons Verlosser, wat wil hê dat alle mense gered word en tot kennis van die waarheid kom (1 Tim. 2:1-4). Hierdie land se regeerders se wil staan onder U gesag, Here. Lei U die harte van hierdie regeringsleiers soos 'n stroom water soos U verkies (Spr. 21:1). Verwyder goddelose raadgewers uit die teenwoordigheid van hierdie en ander leiers sodat hulle regverdig kan regeer (Spr. 25:5). Mag hierdie regering regverdig regeer sodat ons veilig kan woon (Spr. 29:4). Mag hierdie regering reg laat geskied aan arm mense sodat ons stabiliteit in die land kan hê (Spr. 29:14). 

Wys vir die president, en al die regeringsleiers wat goed is en wat U van hulle verlang. Werk in hulle harte sodat hulle reg sal laat geskied, dat hulle liefde en trou sal bewys, en dat hulle bedagsaam en versigtig sal lewe voor ons God (Miga 6:8). Daarom, in die Naam van die Here Jesus Christus, bid ons: "Wees dan nou verstandig, konings, wees gewaarsku, regeerders van die aarde! Julle moet die Here met ontsag dien, Horn met vrees en bewing toejuig" (Ps. 2:10-11). Here God, vul die harte van hierdie regeerders met liefde en getrouheid wat hulle sal bewaar sodat ons veiligheid en vrede kan beleef (Spr. 20:8). Stuur asseblief u Heilige Gees om te werk in die harte van hierdie mense waar hulle ook al vergader om wette te maak en besluite te neem wat eer aan U en voorspoed vir die mense van die land sal bring. En mag u Heilige Gees hulle ook soos en waar nodig oortuig van sonde, u geregtigheid en die oordeel wat beslis sal kom (Joh.16:8-11). 

Vader, ons weet ons stryd is nie teen vlees en bloed nie, maar teen elke mag en gesag, teen elke gees wat heers oor hierdie sondige wereld, teen elke bose gees in die lug (Ef. 6:12). As kerk bid ons dat U die regering sal bewaar teen die magte van hierdie donker wêreld en dat U hulle in aanraking sal bring met die Evangelie van Jeus Christus. 
      Ons bid  dat elkeen van  hulle die knie sal buig, en elke tong sal erken: “Jesus Christus is Here!” tot eer van God die Vader. Wees ons genadig! Ons bid dat hulle hul aan U sal onderwerp. As kerk weerstaan ons die duiwel waar hy probeer om die regering aan te val, te versoek en te mislei (Jak. 4:7). Vader, die wapens van ons stryd is nie die wapens van die mens nie, maar kragtige wapens met goddelike krag wat vestings kan vernietig. Daarmee vernietig ons die redenasies en elke hooghartige aanval wat teen die kennis van God gerig word. Ons neem elke gedagte gevange om dit aan Christus gehoorsaam te maak (2 Kor. 10:4-6). 
      Ons bid dat die proses om ons kerk geregistreer te kry duidelik en sonder enige voorval sal verloop. Laat ons aansoek wanneer ons dit bring geslaagd wees en spoedig. Ons bid dat die regeringsinstansie ons gunstig gesind sal wees. In die Naam van Jesus. Amen. 
Intersessie behels ook om met God te worstel
Lees Genesis 32: 24-33 Lees ook weer verse 24 Maar Jakob het alleen agtergebly, en ‘n Man het met hom geworstel tot dagbreek.25 En toe Hy sien dat Hy hom nie kon oorwin nie, slaan Hy hom op sy heupbeen, sodat die heupbeen van Jakob uit lit geraak het in die worsteling met Hom. 26 Toe sê Hy: Laat My gaan, want die dag het gebreek. Maar hy antwoord: Ek sal U nie laat gaan nie tensy dat U my seën. 27 En Hy vra hom: Hoe is jou naam? En hy antwoord: Jakob. 28 Toe sê Hy: Jy sal nie meer Jakob genoem word nie, maar Israel; want jy het geworstel met God en met die mense en het oorwin.
Wanneer Jakob met God in die nag worstel, se Hy: "Laat My gaan!" Maar Jakob bly worstel. Dit is asof God nie kan weggaan as Jakob weier om Hom te los nie. God het Hom deur sy beloftes daaraan gebind om na ons te luister. Moses worstel met God op die berg vir die behoud van Israel. God se vir Moses: "Los My aIleen!" Ons kry die indruk dat God nie kan weggaan tensy Moses besluit om Hom te los nie. NatuurIik is God almagtig en kan God Moses wegwerp. Maar God verbind Homself deur sy beloftes en sy karakter daartoe om na 'n man of 'n vrou te luister wat Hom in gebed vasgryp, wat met Hom worstel, wat as intersessor optree (Jes. 64:7). Dit is waarom God van plan verander as Jeremia aanhou pleit vir uitkoms, wanneer Amos met God worstel om nie die volk Israel te verdelg nie (Am. 7), wanneer EIia op die berg sewe keer sy dienskneg terugstuur om te kyk of daar nog nie wolke is nie, wanneer Hanna met gebed en smeking na God toe kom om te pleit vir 'n seun, wanneer Moses in Numeri 14 by God pleit om nie die volk Israel te verwerp as huIle nie die Here vertrou om die vyand voor huIle uit te verdryf en huIle God so onderskat nie. Dit is waarom God vir Daniel na 21 dae antwoord en waarom God sy Se un in Getsemane kom ontmoet en versterk. Dit is waarom die Here Jesus die dissipels in Johannes 6 toelaat om verder saam met Hom te werk. Die geheim was iemand wat God vasgegryp het en gesê het: "Ek sal U nie laat gaan nie!”  Bennie Mostert  in Die krag van intersessie
Stof tot nadenke:
Die Here het vir Duncan Campbell ‘n gebedslas vir Kanada gegee. In Junie 1969 het hy in klein Baptiste kerkie gepreek in Saskatoon, Saskatchewan. Die dominee van daardie kerkie het drie jaar lank gebid dat God vir Duncan Campbell moes stuur. Een aand terwyl Campbell gepreek het, het hy ‘n profesie gegee dat God herlewing in Kanada gaan stuur en dat dit in daardie kerkie sou begin. Twee jaar later het dit gebeur. Net voor die herlewing gebreek het, was Campbell in sy huis in Edinburgh en op een spesifieke dag was hy erg belas om intersessie te doen vir herlewing in Kanada. Na twee uur van gebed het hy die sekerheid gehad dat God dat Hy aan die werk is. Vertaal uit Revival Fire deur Wesley Duewel. God vereis meer as net geleentheidsgebede vearl wanneer daar om herleweing gebid word. Herlewing kom wanneer ons met God worstel totdat Hy antwoord. Dit beteken herhaalde en volhardende gebed. Dit behels heilige gedetermineerdheid in gebed en voortdurende ondersoek om te sien of enige iets in ons lewens ‘n hindernis by God is.
Gebed: Here Jesus as ek lees hoe ander gebid en geworstel het om herlewing en hoe hulle belas was om te bid vir die redding van siele dan voel ek so onwaardig. Here ek roep na U. Help my om so te bid dat dit ‘n verskil sal maak in die lewens van ander. Here laat my aanhou bid en ook met U worstel totdat ek weet dat U my geseën het soos Jakob. 

Ons gebed vir die 10/40 venster: Ek bid dat die geestelike literatuur wat deur sendelinge in hierdie lande versprei word, die ongereddes wat dit ontvang en lees help om U te vind.  
Lewend-in-Gebed-huise (L.I.G.) in die 10/40 Venster: Vader in die naam van Jesus bid ek dat U elke vir Christen ‘n liefde vir die Woord en ‘n openbaring uit die Woord sal gee oor die krag van gebed en dat hulle dit met ander sal deel.
Intersessie vra bamboesstok - mense
Lees Filippense 2:5-11 Lees weer verse 5 Dieselfde gesindheid moet in julle wees wat daar ook in Christus Jesus was: 6Hy wat in die gestalte van God was, het sy bestaan op Godgelyke wyse nie beskou as iets waaraan Hy Hom moes vasklem nie, 7maar Hy het Homself verneder deur die gestalte van ’n slaaf aan te neem en aan mense gelyk te word. En toe Hy as mens verskyn het, 8het Hy Homself verder verneder. Hy was gehoorsaam tot in die dood, ja, die dood aan die kruis. 
‘n Man het eendag by die bamboesstok gekom en hom gevra of hy hom kan gebruik. “Ja” het die bamboesstok geantwoord. “Dit beteken dat ek jou sal moet afkap en dat jy nie meer so mooi hier tussen die ander bamboes sal staan nie.” Het die man gesê. “Dit is reg so” het die bamboesstok geantwoord. Toe die man dit gedoen het hy weer vir die bamboesstok gesê: “Nou sal ek al die blare om jou buitekant moet afstroop en jou ‘n ruk lank in die son moet laat lê.” Ook hierop het die bamboesstok geantwoord: “Dit is goed so.” Die man het na ‘n hele klompie dae weer na die bamboesstok teruggekom en vir hom gesê: “Nou moet ek nog iets doen. Ek moet jou aan die binnekant uithol sodat heeltemal jy leeg is.” Die bambosstok het ook hierdie versoek nie geweier nie. Die man het toe weer by die bamboesstok gekom en gesê: “Ek moet nog ‘n laaste ding met jou doen vir jou om bruikbaar te wees vir my. Ek moet jou in die grond begrawe.” Die bamboesstok het geantwoord: “Dit is goed so.”
‘n Jaar later het ‘n vriend eendag by die man aangekom om ‘n paar dae by hom te kuier. Hy was verwonderd oor die geweldige mooi oes wat die man op die lande het. “Hoe het jy dit reggekry om hierdie dorre stuk aarde so vrugbaar te kry? ‘n Jaar gelede was hier nog niks.” Die man het geantwoord: ”Kom kyk. Ek wil jou iets wys.” Hy en die vriend het toe na die voet van die heuwel geloop waar die land met die oes gestaan gestaan het. Agter die heuwel was ‘n groot natuurlike dam. Die water het uit die voet van die heuwel in ‘n dik straal uitgeloop. Die man het vir sy vriend die bek vand bamboesstok gewys wat ondergronds met die dam verbind was.
God wil ons gebruik om kanale te wees waardeur die Water van die Lewe na ander kan vloei. Maar Hy vra dat ons gestroop moet word van alles wat kan hinder. Hy vra dat ons leeg moet word van alles wat kan versper. Hy vra dat ons onsself sal weggee, aan onsself sal sterf om ‘n kanaal te kan word waardeur sy Lewe kan vloei en sodoende die Vader te verheerlik. Goed soek intersessors wat bereid sal wees om bamboesstok mense te word. 

Stof tot nadenke:
Meuller het meer as 4 000 kinders daagliks versorg - deur middel van gebed. By geleentheid het iemand na hom gekom en gevra wat sy geheim is. Waarom sien hy soveel ant​woorde op gebed? Terwyl hy laer en laer buk, totdat hy byna aan die vloer geraak het, het hy gese: "Daar was 'n dag toe ek gesterf het, volkome gesterf het, gesterf het aan George Mueller, sy opinies, sy eie sin, smaak en wit, gesterf het aan die goedkeuring en die afkeuring van my broers en vriende, en sedertdien het ek net getrag om myself aan God welbehaaglik voor te stel." 
Gebed: Vader maak van ons bamboesstok-intersessors. Help my om aan myself te sterf. Ek bid teen hoogmoed, ‘n kritiese gees en belangrik te wil wees. Hou my nederig. Ek pleit dat ons gemeente geestelik so sal funksioneer dat dit ‘n effek op die gemeenskap sal hê.
Ons gebed vir die 10/40 venster: In die naam van Jesus bid ons volhardend vir herlewing in die Emirate, vir wonder-genesings en dat ons kanale sal wees waardeur U Gees sal vloei
Lewend-in-Gebed-huise (L.I.G.) in die 10/40 Venster: Vader ons bid vir guns vir Christene wat saambid, veral by hulle Moslem, Hindu of Boediste bure sodat hulle U sal leer ken.

